
Kush mund të përfitojë nga Skema
Kombëtare e Investimeve?

Përfitues mund të jenë:
Fermerë individualë;
Subjekte me status fizik ose juridik;
Shoqëri të Bashkëpunimit Bujqësor.



Cilat janë kriteret e përgjithshme
për përfitim nga skema?

Të jetë fermer individual/person fizik/juridik;
Të ketë në pronësi ose me kontratë qiraje
tokën/objektin për të paktën 5 vjet;
Të mos ketë filluar investimin para lidhjes së
kontratës; Të ketë përmbushur detyrimet
tatimore dhe sigurimet shoqërore; Të jetë i
padënuar; Të dorëzojë dokumentacion të
plotë; Të dorëzojë plan biznesi nëse investimi
është mbi 5 milion lekë, pa TVSH.



A mund të aplikoj për më shumë
se një masë mbështetëse?

Aplikimi për më shumë se një masë
lejohet, për sa kohë përmbushen kriteret
për secilën dhe dorëzohet dokumentacioni
përkatës për çdo masë.



Sa është përqindja e mbështetjes
financiare dhe a mund të kombinohet
me instrumente të tjera?

Skema ofron 50% të vlerës së investimit.
Kjo mbështetje mund të kombinohet me
dy instrumente financiare të tjera: Kredi të
Butë deri në 25 milionë lekë me interes
deri në 2%; Garancinë Sovrane, me mbulim
kolaterali deri në 70%.

A është e mundur të përfitohet
parapagesë dhe cilat janë kushtet?

Pas lidhjes së kontratës së financimit
me AZHBR, aplikanti mund të kërkojë
parapagim deri në 30% të grantit të
miratuar përkundrejt një garancie të
lëshuar nga një kompani sigurimi.

Në lidhje me masën mbi mekanizimin e
bujqësisë, ofrohet mbështetja financiare
vetëm për paketa të plota mekanizimi
apo edhe për pajisje të veçanta?

Mbështetja financiare për këtë masë
aplikohet si për paketa të plota
mekanizimi, ashtu edhe  pajisje të
veçanta, duke respektuar kriteret e
përcaktuara në udhëzim.



A mund të aplikojë përsëri një
përfitues që vitin e kaluar ka
marrë mbështetje për mekanizim
për të njëjtën sipërfaqe toke?

Po, por vetëm nëse aplikimi i ri është
për një pajisje tjetër nga ajo e
financuar vitin e kaluar.

Investimet në panele diellore pranohen si
pjesë e mbështetjes për agroturizmin, me
kusht që  kapaciteti i tyre prodhues të mos
jetë më i madh se 110% e nevojave të obektit.

A përfshihen panelet diellore si investim
i pranueshëm në masën mbi investimet
në agroturizëm dhe cilat janë kriteret
për kapacitetin e tyre? 



Si dorëzohet aplikimi?

Aplikimi dorëzohet fizikisht në zyrat
qëndrore të AZHBR deri në datën 30 Shtator.
Dokumentet përkatëse dhe formularët
gjenden në faqen zyrtare: www.azhbr.gov.al.

Ku mund të marr ndihmë për të
aplikuar në Skemën Kombëtare të
Investimeve?

Për informacion ose asistencë:
Drejtohuni pranë Agropikave;
E-mail: info@azhbr.gov.al;
Telefono falas: 0800 83 83.


